
Юуны өмнө та бүхэндээ болон аймгийнхаа нийт иргэддээ Монгол улсад санхүүгийн байгууллага үүсч хөгжсөний 100 –н жилийн ойн баярын мэндийг дэвшүүлж урд удаан насалж энх тунх байж  сайн, сайхан амьдрахыг хүсэн ерөөе.
2011 онд олон тэмдэглэлт үйл явдал болж өнгөрлөө. Монгол улсад анхны 5 яам байгуулагдсаны нэг нь Сангийн яам бөгөөд энэхүү түүхт 100 жилийн ойн нэрэмжит олон ажлыг зохион байгууллаа. Бүртгэл санхүүгийн ажилтнуудын мэдлэг боловсролд нэмэр болохуйц олон төрлийн сургалтыг зохион байгууллаа. Аймгийн  санхүү, бүртгэлийн ажилтны зөвөлгөөнийг хийж  одоогийн байдалдаа дүгнэлт хийж бодлого зорилтоо тодорхойллоо. 

2011 оны төсвийн зорилго нь төсвийн тэнцвэрт байдлыг хадгалах хэмжээнд төсвийн орлогын боломжит эх үүсвэрүүдийг бүрэн дайчилж, төсвөөс санхүүжигдэх үйл ажиллагааг хэвийн явуулах, орон нутгийн хөрөнгө оруулалтыг нэмэгдүүлж, төсвийн өр авлага шинээр үүсгэхгүй байхад чиглэлээ.              

Энэхүү зорилгыг биелүүлэхийн тулд төсвийн орлого бүрдүүлэх үүрэг бүхий агентлагуудын ажлыг чиглүүлж дараахи ажлуудыг зохион байгууллаа.

2011 онд “Иргэний татвар, цахим орчин” гэсэн зорилт дэвшүүлэн татвар төлөгчидийн хүрээг өргөтгөх бодлого барьж ажилласнаар нийт 113 аж ахуйн нэгж, 1403 иргэнийг татвар төлөгчөөр шинээр бүртгэсэн байна. Уламжлал болон явагддаг татвар төлөгчидийн өдөрлөгөөр тусгай удирдамжийн дагуу олон төрлийн ажил зохион байгуулсанаас гадна Монгол улсын “Найдвартай татвар төлөгч” өөр “Булган Мээж”, “Булган анар”, “Булган эм хангамж”  ХХК-уудыг шалгаруулж шагнасан байна.

Авто тээвэр болон өөрөө явагч хэрэгслийн албан татварын хуулийн дагуу татварын хэмжээг аймгийн ИТХ-аар шинэчлэн тогтоосон ба энэ талаар Иргэний танхимаар хэлэлцүүлэг хийлээ. Цахим тайлангийн системийг нэвтрүүлж ажилласнаар нийт НӨТ төлөгчийн 70,5%, аж ахуйн нэгжийн орлогын албан татвар төлөгчийн 77,9%, суутган-1 тайлангийн 61,6% ийг цахимаар авдаг боллоо.

Татварын орлогыг нэмэгдүүлэх зорилгоор татварын хяналт шалгалтыг эрчимжүүлж ажиллалаа. Татварын өр барагдуулах албан даалгавар гаргаж биелэлтийг 7 хоног бүр тооцож , зарим төрлийн өрийг шүүхээр шийвэрлүүлж ажилласнаар өмнөх оны өрийн 73,7%, тайлант онд үүссэн өрийн 96,9%-ийг хураан барагдууллаа.

Эрх бүхий байгууллагууд хамтран тээврийн хэрэгслийн татварыг хураан барагдуулалт, зорчигч болон ачаа тээвэр эрхлэгч иргэдийн татвар төлөлт, ойгоос хэрэглээний мод, түлээ бэлтгэж ашигласны төлбөрийн хууль, хувь хүний орлогын албан татварын хуулийн хэрэгжилтэнд шалгалт хийлээ. Алт олборлогч аж ахуйн нэгжүүдэд ус ашигласны төлбөрийн орлогын шалгалтыг явууллаа.

Булган сумын нутаг дэвсгэрт үл хөдлөх хөрөнгө түрээслэж буй иргэдийн албан татварын ногдуулалтанд шалгалт хийж, илэрсэн зөрчилд  1,3 сая төгрөгийн татварын ногдуулалт хийж төлүүлсэн байна. Аймгийн ИТХТ-чидийн 162 тоот тогтоолыг хэрэгжүүлэх ажлыг зохион байгуулж  52 аж ахуйн нэгжийг аймгийн харъяат болгож бүртгэлээ. Аймгийн нутаг дэвсгэрт үйл ажиллагаа явуулж байгаа боловч татвар төлөгчөөр бүртгүүлээгүй 23 аж ахуйн нэгж  байна. Эдгээр аж ахуйн нэгжийг бүртгэх талаар Сэлэнгэ, Орхон сум тодорхой, дорвитой ажил зохион байгуулж чадсангүй.

Сумын засаг дарга нар болон ажил хариуцсан төрийн албан хаагч нарын бүтээгдэхүүн нийлүүлэлтийн болон үр дүнгийн гэрээнд орлого бүрдүүлэх ажлыг тусган өгч гол үзүүлэлт болгон дүгнэж ажиллалаа. Бугат, Орхон, Хангал, Сэлэнгэ сумын ажилгүй иргэдийг ажлын байраар хангаж, түлээний мод бэлтгэх бригад зохион байгуулан Орхон аймгийн түлээний захыг түлшний модоор ханган ажилласнаас гадна аймгийнхаа төв суурин газрыг  түлшээр хангах 1 сарын аяныг зохион байгууллаа.Энэ аяны хүрээнд “Цэвэр ой” хөтөлбөрийг хэрэгжүүлэх зорилгоор ойн санг гэрээгээр эзэмшиж байгаа нөхөрлөлүүдээр 105 га газрын ойг цэвэрлэж түлшинд нийлүүллээ.

Уулын баяжуулах Эрдэнэт үйлдвэр болон Бүрэгхангай, Тэшиг сумын нутаг дэвсгэрт уул уурхайн үйлдвэрлэл эрхлэгч аж ахуйн нэгжүүдтэй Усны газрын дүгнэлтийн дагуу гэрээ байгуулан биелэлтийг дүгнэж ажиллалаа.Усны газрын дүгнэлтийг үндэслэн оны эхэнд батлагдсан усны оролгыг 80,0 сая төгрөгөөр бууруулж тодотголоо.

Аймгийн ИТХ-ын шийдвэрийн дагуу  газрын төлбөрийн орлогын баазыг тогтоох комисс байгуулж, сум болгонд ажлын хэсэг гарч ажилласан дүнг аймгийн засаг даргын зөвлөл, ИТХТ-чидээр хэлэлцүүлэв. Газар өмчлүүлэх болон эзэмшүүлэх бүртгэлийг нарийвчлан хийснээр илэрсэн зөрчлийг арилгуулж газрын төлбөрийн хэмжээг нэмэгдүүллээ.

Эдгээр арга хэмжээний үр дүнд 2011 онд орон нутгийн төсөвт 6,3 тэр бум төгрөгийн орлого орж төлөвлөгөө 94,6 хувиар биелж,  өнгөрсөн оноос 1,1 тэр бум төгрөгөөр буюу 21,1 хувиар өсөх урьдчилсан гүйцэтгэл гарч байна. Орон нутгийн төсвийн орлого 369,0 орчим сая төгрөгөөр тасрах төлөвтэй байна. Ашигт малтмалын нөөц ашигласны төлбөр, хөрөнгийн орлого, зэрэг орлогууд бүрэн орж чадахгүй байгаагаас шалтгаалан төсвийн орлого тасарч байна. Үүнээс шалтгаалж улсад тэгшитгэн төвлөрүүлэх орлого тасрах болж байна.

2011 оны төсвийн орлогын гүйцэтгэлийн бүтцийг авч үзвэл татварын орлогоор 93,6 хувь, татварын бус орлогоор  5,2 хувь, хөрөнгийн борлуулсны  орлогоос 1,2 хувийг  бүрдүүлсэн байна.

Төсвийн байгууллагуудын данснаас төрийн сангийн гүйлгээгээр хувь хүний нэрийн данс руу бараа материал худалдаж авсанаар гарч байгаа хөрөнгийн жагсаалтыг татварын хэлтэст гарган өгч патент төлөгч нараас орлогыг нь тодорхойлж болох хэсгийг хувиараа хөдөлмөр эрхэлсэн татвар төлөгчөөр бүртгэх үйл ажиллагаа явагдлаа.  
Монгол улсын татварын хуулиар татвар төлөгч өөрөө орлогоо тодорхойлж тайлангаа гарган хуулийн хугацаанд нь Татварын хэлтэст өгч нэгтгүүлдэг.Энэ орлого үнэн зөвийг дараа жил нь шалгадаг учраас тэр болтол нь ямар нэгэн баримт бүрдүүлээд татвараас зайлсхиих оролдлого их байгаа нь аж ахуйн нэгжүүдийн анхан шатны ба ня-бо бүртгэлд хяналт хийх үеэр харагдаж байна. Татварын тайлан,санхүүгийн тайлангаа ч ялгахгүй шахуу аж ахуй эрхлэгчид их байна. Ер нь аж ахуй эрхэлж буй иргэд өөрсдөө санаачлага гаргаж мэдлэгээ нэмэгдүүлж төрөөс тогтоосон санхүү бүртгэлийн стандартыг мөрдөж ажиллах шаардлагатай байна.

2011 оны орон нутгийн төсвийн нийт зардал хүлээгдэж буй гүйцэтгэлээр 6,2 тэр бум төгрөгт хүрч 2,6 хувиар төсөв хэмнэгдэхээр байна. Олсоныхоо хирээр зарцуулдаг сэтгэлгээнээс салах зорилгоор оны сүүлчийн сард төсөвт тодотгол хийснийг хүлээн авах боломжгүй гэсэн зарчим барьж ажилласнаар орон нутгийн төсөвт байгууллагууд зохих хэмжээний үлдэгдэлтэй гарах төлөвтэй байна. Аймгийн төсвийн орлогын төлөвлөгөө нь дээрээс хамааралтайгаар сар бүр тасарч байсан боловч орон нутгийн төсвийн байгууллагын урсгал  зардал болон хөрөнгө оруулалтын арга хэмжээнүүдийг цаг тухайд нь бүрэн санхүүжүүллээ. 

Аймгийн МХГ-ын санхүүгийн хяналт шалтгалтаар албан татвар төлбөр хураамж, нийгмийн даатгалын шимтгэлийг дутуу ногдуулсан, төсвийн хөрөнгийг  зориулалт бусаар болон  үндсэн баримтгүй зарцуулсан, данс бүртгэлд зөрүүтэй тусгасан, өр авлагыг үндэслэлгүй хаасан, цалин хөлсийг илүү дутуу олгосон зэрэг нийтлэг зөрчил илэрсэн байна. Нийт 271,6 сая төгрөгийн төлбөр зөрчил илэрсэний 19.6 сая төгрөгийг төсөвт оруулахаар байцаагчийн акт бичигдэж гүйцэтгэгдсэн байна. Санхүүгийн хяналтаар илэрсэн зөрчил төлбөрийн 10.0 хувь нь орон нутгийн төсөвт байгууллагын зөрчил төлбөр байна.

 Төсвийн байгууллага бараа материал худалдан авахдаа хувь хүн, аж ахуйн нэгжтэй тохиролцон тухайн дансыг ашиглаж хуурамч баримт бүрдүүлэн гүйлгээ хийлгэж бэлэн мөнгө гаргуулдаг  зөрчил өмнөх оноос багассан гэж үзэж байна. 

Аймгийн хэмжээнд 2011 онд “Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай" хуулийн дагуу улсын төсвийн хөрөнгө оруулалтаар хэрэгжихээр тусгагдан аймгийн Засаг даргад эрх шилжиж ирсэн 31 төсөл арга хэмжээ 3844.8 сая төгрөг, орон нутгийн төсвийн хөрөнгө оруулалтаар 26 төсөл арга хэмжээ хэрэгжүүлэхээр 682,8 сая, нийт 4527,6 сая төгрөгийн хөрөнгө оруулалт төлөвлөгдсөний 33%-ийг боловсрол соёлын салбарт, 15%-ийг ЭМС-т, 25%-ийг дэд бүтцийн салбарт, бусад салбарт 25%-ийг зарцуулахаар хувиарлагдсан байна.

Дээрх хөрөнгө оруулалтын төсөл арга хэмжээнүүдийг хуулийн дагуу Нээлттэй тендер шалгаруулалтын журмаар 24, Харьцуулалтын аргаар 23, Шууд гэрээ байгуулах аргаар 10 төсөл арга хэмжээг хэрэгжүүлэхээр төлөвлөсөнөөс  “Цагаан суварга шинэчлэлт, тохижилт”, “Хутаг-Өндөр сумын цэцэрлэгийн барилгын засвар” гэсэн төсөл арга хэмжээний хэрэгжилт нилээд удааширч, бусад арга хэмжээ хийгдэж байна.
Нээлттэй тендер шалгаруулалтын журмыг хэрэглэж байгаа үед хуульд заасны дагуу Монголын өдөр тутмын сонинд зарыг нийтлүүлэн, Аймгийн цахим хуудас болон Засгийн газрын худалдан авах ажиллагааны вэб сайт www.e-procurement.mn хаягаар урилга, үр дүнг нийтлүүлж олон нийтэд мэдээлж ажиллаа. Аймгийн хэмжээний тендер шалгаруулалтын зар, тендертэй холбоотой аливаа мэдээлэл, гүйцэтгэгч сонгогдсон тухай дүнгийн мэдээллүүдийг байгууллагын “Ил-тод”-ын самбарт байрлуулан олон нийтэд мэдээлэн ажиллаа.

Тайлант жилд хэрэгжүүлэхээр төлөвлөгдсөн БСШУСайдын багцад хамаарах “Булгай аймгийн Газар хөдлөлийг бүртгэх станцын барилга”-ын ажлын гүйцэтгэгчийг сонгох тендерт оролцогчдын зүгээс гомдол гарсан ба гомдлыг “Шударга өрсөлдөөн хэрэглэгчийн төлөө газар”-аас хянан үзсэн ба дахин үнэлгээ хийж Улаанбаатар хотын “Аж Констракшн” ХХК-тай гэрээ байгуулан ажиллаа.

Тайлант жилийн худалдан авах ажиллагааг хууль, журмын дагуу зохион байгуулан ажиллахад аймаг, сум, байгууллагуудын хамтын ажиллагаа ихээхэн шаардлагатай байгааг анхаарах нь зүйтэй байна. 2011 онд төлөвлөгдсөн дээрхи төсөл арга хэмжээнүүдийг 2011 оны 1-р улиралд багтаан зохион байгуулахыг Засгийн газрын 2011 оны 01 тоот албан даалгавараар үүрэг болгосон билээ. Гэтэл техник эдийн засгийн үндэслэл /ТЭЗҮ/ боловсруулагдаагүй, зураг төсөв бэлэн болоогүй, сум байгууллагуудад эрх шилжүүлсэн төсөл арга хэмжээ удааширч зохион байгууллагддаг зэрэг шалтгаанаар 2011 оны 1-р улиралд 10 төсөл арга хэмжээ буюу 18%, 2-р улиралд 30 төсөл арга хэмжээ буюу 35%, 3-р улиралд 12 төсөл арга хэмжээ буюу 21%, 4-р улиралд 3 төсөл арга хэмжээ буюу 5%, хэрэгжээгүй 2 төсөл арга хэмжээ буюу 4% нь байна.

Монгол улсын  Сангийн сайдын  тушаалын дагуу бүртгэлийн  улсын  үзлэгийг зохион байгуулж, төсвийн байгууллагыг 100%, аж ахуйн нэгжийг 85,4% хамрууллаа.   Үзлэгийн дүнгээс авч үзэхэд АШБ хөтлөлт 88.2, НББ-ийн маягт хөтлөлт 91.3  хувьтай

      Төрийн болон орон нутгийн өмчит аж ахуйн нэгж, төсвийн байгууллагууд НББОУС  бүртгэл бүхий программ хамгамжтай байгаа боловч хувийн хэвшлийн 27-хон компани  программ  хангамж ашиглаж байна.Гар  ажилгаагаар  373 аж ахуйн нэгж бүртгэл хөтлөж байна. 2011 оны санхүүгийн тайлан гаргалт Төсвийн байгууллагад 100.0 хувь, ААНБ –д 96,8 хувьтай байна.Хувийн хэвшлийн аж ахуйн нэгжүүдийн бүртгэл хөтлөлт хангалтгүйгээс санхүүгийн тайлан нь буруу, зөрүү гарах явдал байсаар байна.Аж ахуйн нэгжүүдийн тайлан балансын дүнгээс үзэхэд цалингийн зардал бараг байхгүй шахам нийт зардалд харьцуулахад маш бага байгаа нь хувь хүний орлогын албан татвар болон нийгмийн даатгалын шимтгэлээс зугатаж байгаа хэлбэр гэж үзэж байна. 


Хүндэт төлөөлөгчид өө ! нөхөд өө !

Одоо та бүхэнд 2012 оны төсвийн төслийн тухай товч илтгэе.

МУИХ-аас  2012 онд төсвийг зарцаах, тэвчиж болох зардлыг хязгаарлах бодлого зорилт дэвшүүлсэнийг дэмжиж төсвийн төслийг боловсрууллаа.

Төсвийн орлогын 2012 оны төлөвлөгөөний төслийг боловсруулахдаа сүүлийн 5 жилийн дундаж өсөлт, 2011 оны хүлээгдэж буй гүйцэтгэл, өнөөгийн хүчин төгөлдөр мөрдөгдөж буй хуулиудыг үндэслэн төсвийн орлогын боломжит эх үүсвэрүүдийг бүрэн дайчилж, 2011 оны хүлээгдэж буй гүйцэтгэлээс 0,5 тэрбум төгрөгөөр нэмэгдүүлэн 6.8 тэр бум  төгрөгт хүргэхээр тооцлоо. Ингэснээр орон нутгийн орлогоос давсан зарлагаа нөхөх зорилгоор улсын төсвөөс 554,2 сая төгрөгийн дэмжлэг авах болж байна. Дээрхи орлогын 5,0 тэр бум төгрөг буюу 75,8 хувь нь аймгийн төсөвт, 1,6 тэр бум төгрөг буюу 24,2 хувь нь сумын төсөвт оруулахаар тооцож төсөвт тусгалаа.

Хууль эрхзүйн өөрчлөлттэй холбоотойгоор дараах орлогуудыг нэмэгдүүлэн төлөвлөлөө. 

Монгол улсын тэмтэгтийн хураамжийн тухай хуульд өөрчлөлт оруулж  30 гаруй нэр төрлийн хураамжинд дээд, доод хязгаар тогтоож аймаг нийслэлийн ИТХ-аас хэмжээг нь баталж байх эрхийг олгосны дагуу зарим тусгай зөвшөөрлийн УТХ-ын хэмжээг өөрчлөн тогтоосныг үндэслэн  тэмдэгтийн хураамжийн орлогыг 75.0 сая төгрөгөөр нэмэгдүүлэн тооцож сумдын орлогод тусгалаа.

МУИХ-аас гол усны болон ойн сав  бүхий газруудад эзэмшиж байгаа ашиглалтын болон хайгуулын тусгай зөвшөөрийг хүчингүй болгох шийдвэр гарсантай холбоотойгоор тус аймагт алтны олборлолт явуулдаг компаниудын олонхийн үйл ажиллагаа зогсож байгаа учир нөөц ашигласны төлбөр өмнөх оноос 70,0%-иар  буурч төлөвлөгдлөө.

Ирэх онд хувь хүний орлогын албан татварын орлого хүлээгдэж буй гүйцэтгэлээс 400,0 сая төгрөгөөр нэмэгдэхээр байна. Энэ нь төрийн албан хаагчдийн цалинг шатлалаар нэмэгдүүлэх болсонтой холбоотой байна. 

Өмнөх жилийн гүйцэтгэл, бий болж байгаа бодит нөхцөлийг үндэслэн хувь хүний орлогын албан татварын буцаан олголтод  165.0 сая төгрөг олгохоор төсвийн төсөлд тусгалаа.

Газрын төлбөрийн хураамжаар 2012 онд 230,0 сая төгрөгийн орлого төвлөрөхөөс 130,0 сая нь газрын төлбөрийн орлого, 100,0 сая төгрөг нь газрын дуудлага худалдаа болон төсөл сонгон шалгаруулалтын орлого байх юм.

Ойн гоожингийн орлогыг дээд газраас ирүүлсэн хэрэгцээний модны хязгаар, сумдаас ирүүлсэн санал, модны нөөц, Аудитийн газрын санал, дүгнэлт зэргийг үндэслэн 429,3  сая төгрөгөөр төлөвлөж байна.

Монгол улсын Засгийн газрын 2009 оны 351 тоот тогтоолоор баталсан төлбөрийн хэмжээг үндэслэн ус ашигласны төлбөрийн орлогын төслийг 2,2 тэрбум төгрөгөөр тооцсон ба Усны хэрэг эрхлэх газарт орлого төвлөрүүлэхгүй байхаар тооцож төлөвлөлөө.

 
Бусад татварын орлогын хувьд сүүлийн 5 жилийн дундаж өсөлт, 2011 оны төлөвлөгөө, хүлээгдэж буй гүйцэтгэлийг үндэслэн тооцсон болно. Аудитийн газрын дүгнэлтийг үндэслэн “Монгол металл майнинг” компаний 2010 оны нөөцийн төлбөрийн дутуу 140,5 сая төгрөгийн орлогыг аймгийн төсвийн хүү торгуулийн орлого дээр нэмж тусгалаа.

2012 оны төсвийн зарлагын төслийг боловсруулахад 2011  оны төсвийн үзүүлэлтүүдийг суурь болгох, төсвийн байгууллагын орон тоог нэмэгдүүлэхгүй байх, төсвийг хэмнэлттэй, үр ашигтай байлгах зарчмыг баримталлаа.

Орон нутгийн төсвийн төслийг боловсруулахдаа МУЗГ-аас баталсан  төлөвлөлтийн үе шатыг баримталж ажиллахыг ноднингийн мөн үед аймгийн ИТХ-ын энэхүү индэр дээрээс та бүхэнд анхааруулж хэлж байсан боловч нэг ч сум байгууллага үүнийг огт анзаарсангүйд хармсаж байна. Өөрөөр хэлбэл 2012 оны төсөвт тусгах хөрөнгө оруулалтын төсөл арга хэмжээний саналыг 12 сарын 15-наас өнөөдрийг хүртэл өгч байна. Зүй нь энэ оны 07 сарын 01-ний дотор л ТЭЗҮ нь боловсрогдсон, зураг төсөв нь бэлэн  болсон тийм арга хэмжээг  төсөвт тусгуулах саналаа ирүүлэх ёстой. Гэтэл  Булган сумаас өөр ямар ч сум байгууллага санал өгөөгүй хирнээ хуралдаан болох үед гэнэт ухаан орсон юм шиг том дуугардаг энэ байдлаасаа салах хэрэгтэй байна. 

Орон нутгийн төсвийн зарлагын хэмжээ 2012 онд 7,4 тэр бум төгрөгт хүрч, 2011 оны аймаг, сумын тодотгосон төлөвлөгөөнөөс 15,8 хувь, оны эхний төлөвлөгөөнөөс 34,5%-иар хувиар нэмэгдэж байна. Нийт зарлагын 91,4 хувийг татварын болон татварын бус орлогоор, 7,4хувийг улсаас авах санхүүгийн дэмжлэгээр, 1,2 хувийг оны эхний үлдэгдэл болон бусдаас авах авлагыг барагдуулах замаар санхүүжүүлэхээр төлөвлөж байна.
Монгол улсын Засаг захиргаа, нутаг дэвсгэрийн нэгж түүний удирдлагын тухай хуулийн дагуу аймгийн ИТХ-ын тэргүүлэгчид, төлөөлөгчдийг урамшуулах, тойрогтоо ажиллахад нь зориулж төлөөлөгч бүрт 850,0 / 250,0 мянга нь намдаа, 600,0 мянга нь өөрт нь/ мянган төгрөг олгох, ИТХ-ын дэргэд ажиллаж буй “Иргэний танхим”-ын ажилтанд цалин өгөх, ИТХТ-ийн тогтоолоор аймгийн ИТХ, тэргүүлэгчидээс олгох 8 төрлийн шагналын хэмжээ нэмэгдсэн, төрийн албан хаагчидийн цалин үе шаттайгаар нэмэгдэх, НУХ-ны 20-н жилийн ойг тэмдэглэх, Мэдээлэл сурталчилгааны зардал тооцож байгаа  зэргийг харгалзан  аймгийн ИТХТ-ийн төсвийг 202.9 сая төгрөгөөр төлөвлөж  төсөвт тусгасан нь өнгөрсөн оны төлөвлөгөөнөөс 44.2  хувиар өсөж байна.

Төрийн албан хаагчидын цалин нэмэгдэж байгаа, хуулийн дагуу тэтгэвэрт гарч буй 5 ажилтны тэтгэмж  зэргийг тооцож сумдын ИТХ –ын төсвийг  2011 оны төлөвлөгөөнөөс 100.0 сая төгрөгөөр  нэмэгдүүлэн 544.0 сая төгрөгөөр төлөвлөлөө.

Аймгийн Аудитын газрын чиг үүрэгт өөрчлөлт орж, ажлын ачаалал нэмэгдэж байгаатай уялдуулан 2 орон тоо нэмсэн, ҮАГ-ын шийдвэрээр гадаад арга хэмжээнд оролцох болсон, ашиглагдаж байгаа байгаа комьпютер, техник хэрэгсэл шаардлага хангахаа больсон зэргийг харгалзан 2012 оны төсвийг өмнөх оноос 47,4  хувиар өсгөн 45.1 сая төгрөгөөр нэмэгдүүлэн тооцож төсөвт тусгаж байна.

 Аймгийн  ахмадын хорооны төсөвт сумын ахмадын хорооны дарга нарын урамшуулал, үйл ажиллагааны зардал, Хутаг- Өндөр сумын ахмадын сувилалын зардлыг нэмж   нийт 37,8  сая төгрөгөөр  төлөвлөлөөө.

Аймгийн засаг даргын Тамгын газрын төсвийг 767,7 сая төгрөгөөр тооцож төсөвт тусгасан нь өнгөрсөн оны тодотголоос 35,0 хувиар өсөж байна. Энэ нь төрийн албан хаагчидын цалин нэмэгдэж байгаа, тэтгэвэрт гарах 2 ажилтны тэтгэмж тооцсон, мэдээлэл сурталчилгааны зардал төлөвлөж байгаа  зэргээс шалтгаалж байна.

Сумын ЗДТГ-ын болон багийн засаг даргын төсвийг 3,4 тэр бум төгрөгөөр тусгасан нь оны эхний төлөвлөгөөнөөс 30,8 хувиар нэмэгдэж  байна. Түүнчлэн Төрийн албаны хуулинд заасны дагуу  тэтгэвэрт гарах  албан хаагчийн тэтгэмжийн зардалд 78,2 сая төгрөг  тусгасан.Сумын ахмадын хорооны дарга нарын урамшлыг аймгаас олгох болсон тул өөрсдийн нөөц бололцоог дайчлан олон нийтийн байцаагч нартаа урамшуулал олгох бүрэн бололцоотой гэж үзэж байна. 

Сумдын төрийн сангийн төлөөлөгчийн ажлын ачаалал нэмэгдэж, статистик мэдээ, мэдээлэлийг хариуцах болсонтой холбогдуулан түүний цалинг 20%-иар нэмэгдүүлж сумын Тамгын газрын төсөвт тусгалаа. Гэхдээ энэ нэмэгдлийг холбогдох эрх зүйн актыг гарсаны дараа олгох болно.Үндэсний Аудитийн газрын зөвлөмжийг үндэслэн санхүүгийн байгууллагын бүртгэлийг ОУ-ын стандартын дагуу хөтлөх программ хангамжийн зардалд сум бүрт 300,0 мянган төгрөгөөр тооцож  сумын Тамгын газрын төсвийг нэмэгдүүллээ.

Аймгийн ИТХТ-ийн шийдвэрээр байгуулагдсан аймгийн өмчийн албаны үйл ажиллагааны зардлыг тооцож 24,5 сая төгрөгөөр төсөвт тусгалаа.

.2007 онд батлагдсан Монгол улсын Ойн тухай хуулийн дагуу тус аймагт Булган, Хутаг- Өндөр, Хялганат тосгонд сум дундын ойн анги байгуулах шийдвэр гарсан. Сум дундын ойн анги нь үр, боргоцой түүж бэлтгэх, тарьц, суулгац ургуулах, ойжуулалт, нөхөн сэргээлтийн ажил гүйцэтгэх, ой хамгаалах нөхөрлөлүүдэд арга зүйн туслалцаа үзүүлэх, ой зохион байгуулалт хийх, ой ашиглалтыг зохион байгуулж, мод бэлтгэх талбай тусгаарлах, ойн менежментийн төлөвлөгөө боловсруулах, мод бэлтгэх үйл ажиллагааны баримт бичгийг батлах, технологийн хяналт тавих, ойн түймэр, түүнтэй тэмцэх ажлыг сумдын түвшинд зохион байгуулах зэрэг өргөн цар хүрээтэй ажлыг хэрэгжүүлж, зохион байгуулах юм. Сумдын ойн ангийн зардлыг улсаас санхүүжүүлэх болсон боловч шийдвэр нь гарч амжаагүйг харгалзан эхний улиралд санхүүжүүлэхээр 20,0 сая төгрөг тооцож Хутаг-Өндөр, Булган сум, Хялганат тосгоны төсөвт тусгалаа.
Монгол Улсын Их Хурлын Төсвийн байнгын хорооны шийдвэрийг үндэслэн Үндэсний их баяр наадмын бай шагналыг зохион байгуулах арга хэмжээний зардлыг тооцож нөөцийн хөрөнгийн зардалд тусгав.

Хөтөлбөр, төслийг хэрэгжүүлэх эх үүсвэрт зориулан нийт 13.6 сая төгрөгийг аймгийн Засаг даргын нөөцийн зардалд тусгалаа.

Сүүлийн жилүүдэд ган зуд, үер ус, галын аюул зэрэг байгалийн гамшиг ихээр учирч орон нутгийн төсвийг хүндрүүлж байгааг харгалзан аймагт  сан бий болгож 2011 онд 85,0 сая төгрөг хуримтлуулсан ба 2012 онд мөн хэмжээгээр тооцож төсөвт тусгалаа.

2012 онд явагдах орон нутгийн сонгуулийн зардлыг тооцож 158,1 саятөгрөгөөр тооцож засаг даргын нөөцийн хөрөнгийн зардалд тусгалаа.

 “Хүнсний гол нэрийн бүтээгдэхүүний талаар авах зарим арга хэмжээний тухай” Засгийн газрын 2010 оны 138 дугаар тогтоолоор махны үнийн хэт өсөлтийг сааруулах зорилгоор 100 тонн мах нөөцлөн хаврын улиралд борлуулах махны урамшуулал болгон  аж ахуйн нэгжид олгоход шаардагдах 64,9 сая төгрөгийг орон нутгийн төсвийн төсөлд тусгалаа.

Мал вакцинжуулах  арга хэмжээ болон мал эмнэлэгийн  үйлчилгээний хөлсийг орон нутгийн төсвөөс олгохоор тооцож 368,2 сая төгрөгөөр төлөвлөж байгаа нь 2011 оноос 71,9%-иар өсөж байна.

“Авто тээврийн тухай”, “Ахмадын тухай”, “ Хөгжлийн бэрхшээлтэй иргэний нийгмийн хамгаалалын тухай” зэрэг  хуулийн дагуу Булган хот доторхи зорчигч тээврийн нөхөн олговорыг  тооцож Булган сумын төсөвт тусгалаа. 

2011 оноос эхлэн орон нутгийн бие дааж хөгжих нөхцлийг бүрдүүлэх, төвлөрлийг сааруулах, эрх мэдлийг нэмэгдүүлэх, төвөөс хараат бус байдлыг багасгахад орон нутгийг жигд хөгжүүлэх бодлого баримталж байгаа бөгөөд төсвийн хөрөнгө оруулалтыг аймаг, орон нутгийн хөгжлийн бодит түвшинд тулгуурлан орон нутгийн хөгжлийн индекс, хүн амын тоо, хүн амын нягтрал, алслалт, нутаг дэвсгэрийн хэмжээ, орон нутгийн татварын идэвхи санаачлага зэрэг шалгуур үзүүлэлтүүдийг ашиглан хуваарилаж байгаа билээ. Дээрхи үзүүлэлтийг ашиглан хуваарилсан хөрөнгө оруулалт 827,2 сая төгрөг байсан боловч, зайлшгүй шаардлагаар нэмэгдэх хөрөнгө оруулалтыг авлага барагдуулах замаар санхүүжүүлэхээр тооцож 889,1 сая төгрөгөөр хөрөнгө оруулалтыг төлөвлөж байна. Дээрхи хөрөнгө оруулалтын 65.0 хувийг барилга угсралтын болон өргөтгөл шинэчлэлийн ажилд, 8,0 хувийг их засварын ажилд, 27,0 хувийг төсөвт байгууллагуудын машин тоног төхөөрөмж худалдан авах зардалд тус тус зарцуулахаар төлөвлөлөө.

Нөхөд өө 

 Орон нутгийн төсвийн төлөвлөгөөг ханган биелүүлэхийн тулд дараахи асуудлуудад анхаарлаа хандуулах нь зүйтэй гэж үзэж байна.

1.Аймаг сумын ИТХ-аар батлагдсан төсвийн орлогын төлөвлөгөөг  оны эхнээс төсвийн тэнцвэрт байдлыг хадгалах  хэмжээнд жигд  ханган биелүүлэх. Тэвчиж болох зардалуудпыг эхний улиралд гаргахгүй байх.Төсвийн сар улирлын хуваарьт өөрчлөлт оруулах, зохицуулалт хийх ажлыг улиралд нэг удаа хийх зарчим барьж ажиллах.

2. Төсвийн байгууллагууд өөрийн үйл ажиллагааны онцлог нөхцөл, өөрт байгаа боломж давуу талыг бүрэн дайчлан ашиглаж төсвийг үр ашигтай хэмнэлттэй зарцуулах, шинээр өр үүсгэхгүй ажиллах.

3.Төсвийн гүйцэтгэлийн мэдээ тайланд тавих хяналтыг сайжруулж, хугацаанд нь үнэн зөв гаргаж мэдээлэх

4.Орон нутгийн нөөц бололцоог дайчлан оруулсан орон нутгийн төсвийн давсан орлогыг төсвийн байгууллагын үйл ажиллагааны урсгал зардалд зарцуулалгүй,  дараа онд нь төсвийн төлөвлөгөөнд тусган зарцуулж байх.

5.Улс, орон нутгийн төсвийн хөрөнгө оруулалтын  төлөвлөгөөг ханган биелүүлэх ажлыг хугацаа алдалгүй зохион байгуулж эхний улиралд бүх гэрээг байгуулж дууссан байх. Хөрөнгө оруулалтыг төлөвлөхдөө техник эдийн засгийн үндэслэл боловсруулагдсан,  зураг төсөв нь бэлэн болсон барилга байгууламж, их засварын ажлыг тусгах бодлого барьж ,төсвийн төлөвлөлтийн үе шатыг баримтлан дээрх шаардлагыг бүрэн хангаж ажиллах 

Төлөөлөгч нөхөдөө. 2012 оны аймгийн төсвийг хэлэлцэж баталж өгөхийг хүсье.

Төсвийн төлөвлөгөөг ханган биелүүлэх бүх талын арга хэмжээг авч хэрэгжүүлэх нь бүх шатны засаг дарга болон ерөнхий менежерүүдийн гол үүрэг болж байгаад анхаарлаа хандуулж ажмжилттай  хэрэгжүүлнэ гэдэгт итгэж байна

АНХААРАЛ ТАВЬСАНД БАЯРЛАЛАА

